
Парламенттің қадағалау функцияларының мәселелері бойынша семинар: халықаралық және британдық алдыңғы қатарлы тәжірибесімен Қазақстан Республикасы Парламентінің тәжірибе алмасуы 

Ағымдағы жылдың 9 қарашасында Астана қаласында Пекин Палас Soluxe Отелінде халықаралық және британдық алдыңғы қатарлы тәжірибесімен Қазақстан Республикасының Парламентінің тәжірибе алмасуы аясында Парламент қадағалау функцияларының мәселелері бойынша семинар өтті.
Аталған семинарды демократияландыру саласында британдық және халықаралық тәжірибе мен білімді таратуда маманданған Ұлыбританияның қоғамдық органы – Вестминстер демократия қоры ұйымдастырды. Ол Қазақстан Республикасының Парламентін техникалық қолдау мәселелері жөніндегі іс-шараларды жобалау топтамасының бір бөлігі болып табылады.
Семинардың мақсаты – мемлекеттік саясатты іске асыруды, шешімдерді, үкіметтің алға қойылған міндеттері мен саясатты іске асыруды қадағалау аясында халықаралық озық тәжірибемен алмасуға ықпал жасау, сондай-ақ осы тәжірибені Қазақстан Республикасы Парламентінің Мәжілісі және Сенатында іске асыру мүмкіндігін қарастыру болып табылады.
Бұл бастаманың мақсаты – Қазақстан мен Ұлыбритания Парламенттері арасында өзара тығыз байланыс жасау арқылы, Ұлыбританияда және басқа да елдерде пайдаланылатын парламенттік іс әрекеттер мен практика жүзінде Қазақстан Республикасының Парламенті мүшелерінің білімін тереңдету.
[bookmark: _GoBack]Осы семинар барысында Парламенттің қадағалау функциялары және оларды іске асыру жолдары қарастырылды. Алғашқы сөз Ұлыбританияның Қазақстандағы елшісінің орынбасары ЭндрюМакАллистерге берілді.
Семинар барысында Вестминстер демократиялық қорының басқару мәселелері бойынша аға кеңесшісі Франклин де Вризе Вестминстер демократиялық қоры бойынша, сондай-ақ Ұлыбритания және Шотландия Парламентінің Плата қауымының бұрынғы мүшесі, Шотландия Үкіметінің министрі, Шотландия Көлеңкелі мемлекеттік хатшысы Маргарет Карран Парламенттің қадағалау функциялары бойынша  қысқаша ақпаратын ұсынды.
Соңынан Франклин де Вризе мырза іс-шараны қорытындылады.
